
Shri Mahabalesha Ashtakam

શ્રીમહાબલેશાષ્ટકમ્

વિશાલકરુણં વિભું તરુણચન્દ્ર સદ્ભૂષણં
ધરાધરસુતાપતિં  તરુણચન્દ્રકોટિપ્રભમ્ ।

મનોરથવિવર્ધનં દુરિતવર્ગવિધ્વંસનં
મહાબલશિવં ભજે મહિતસર્વકલ્યાણદમ્ ॥ ૧॥

સમાહિતમનોનુતં શમિતદૈત્યદમ્ભં પ્રભું
ભવાર્ણવવિશોષણં વિહિતભક્તસન્તોષણમ્ ।

ચરાચરસુમન્દિરં વિધૃતબાલચન્દ્રં શિવં
નમામિ ગિરિજાપતિં  નલિનનેત્રમિત્રં પરમ્ ॥ ૨॥

પરાભવવિવર્જિતં   જય જયેતિ દેવૈર્નુતં
નમામિ જગતાં ગુરું જનનમૃત્યુદૂરં હરમ્ ।

જનાર્દનસહોદરીનયનપદ્મભાનૂપમં
પુરાણપુરુષાર્ચિતં   શરણલોકસંરક્ષકમ્ ॥ ૩॥

દુરાચરણભીષણં દુરિતવર્ગસંહારિણં
મહાગિરિવરાશ્રયં મુનિવરેણ્યસંસેવિતમ્ ।

હિરણ્યનિધિદાયકં કરુણયૈવ સંરક્ષકં
કલાધરસુશેખરં નમત નિત્યકલ્યાણદમ્ ॥ ૪॥

મહાગદવિદારણં મદનગર્વવિશ્લોષણં
ભવં ત્રિપુરઘાતિનં હ્યનલનેત્રમિન્દ્રાર્ચિતમ્   ।

ગિરીન્દ્રતનયાસખં સકલસૌખ્યસન્દાયકં
મહાબલમુપાસ્મહે નિગમગમ્યરૂપં શિવમ્ ॥ ૫॥

શિલીન્દ્રકુસુમપ્રિયં વરશિરીષમાલ્યાન્વિતં
સુબિલ્વદલપૂજિતં વનજદિવ્યપુષ્પપ્રિયમ્ ।

વિરિઞ્ચિહરિસન્નુતં ભજત પઞ્ચવક્ત્રં પ્રભું
પ્રપઞ્ચ પરિપાલકં વરચિરન્તનાભ્યર્ચિતમ્   ॥ ૬॥

1



શ્રીમહાબલેશાષ્ટકમ્

ચિરન્તરવચોનુતં હ્યઘચયસ્ય વિધ્વંસકં
મમાશુ કવિતાપ્રદં કરિમુખસ્ય તાતં વિભુમ્ ।

કવીન્દ્ર પરિસન્નુતં નમત નીલકણ્ઠં વરં
વરપ્રદમહાબલં સુગુણકૃષ્ણભૂપાવનમ્ ॥ ૭॥

મનોરથવિદાયકં મનુકુલેશસમ્પૂજિતં
હ્યુમાર્ધસુકલેવરં વિધૃતદિવ્યગઙ્ગાપગમ્  ।

વૃષેન્દ્રવરવાહનં સુરવરેન્દ્ર સન્તોષણં
જગદ્ભરણમીશ્વરં તરુણચન્દ્રમૌલિં  ભજે ॥ ૮॥

મહાબલનુતિં  જના વચસિ ધારયન્ત્યન્વહં
નૃકેસરિગિરેરિતાં સકલસૌખ્યસમ્પત્પ્રદામ્ ।

સુસન્તતિવિધાયિનીં  શુભકદમ્બ સંવર્ધિનીં  
ભજન્તિ શુભમેવ તે શિવપદાબ્જભક્તા ભુવિ ॥ ૯॥

ઇતિ દક્ષિણામ્નાય-શ્રી-શ‍ૃઙ્ગેરી -શારદાપીઠાધીશ્વર-
જગદ્ગુરુ-શઙ્કરાચાર્ય-શ્રી-શ્રી-શ્રી-
“વૃદ્ધ”-નૃસિંહભારતી  -મહાસ્વામિભિઃ
“ગોકર્ણ”-ક્ષેત્રે વિરચિતં શ્રી-મહાબલેશાષ્ટકં સમ્પૂર્ણમ્ ।

